
GOUVÈNÈ HOCHUL ANONSE 65 SÒLDA AK AVYATÈ GAD NASYONAL NEW 
YORK YO AP DEPLWAYE POU EDE FLORID NAN KAD REPONS FAS AK ENPAK 

SIKÒN MILTON  

  
Gad Nasyonal New York la pral deplase pèsonèl ki soti Syracuse ak Long Island 
pou ale nan Sant Fòmasyon Konjwen Camp Blanding Florid la mèkredi 9 oktòb  

  

Foto yo disponib sou Flickr  
  
  

Gouvènè Kathy Hochul te anonse jodi a ke 65 Sòlda ak Avyatè Gad Nasyonal New 
York pral deplwaye nan Florid mèkredi 9 oktòb pou ede gad nasyonal Florid la nan kad 
repons fas ak siklòn Milton, ki prevwa frape kòt lwès Florid la byen ta nan m.  

  

"Pandan siklòn yo ravaje anpil nan Sidès Etazini yo, n ap entèveni pou sipòte efò 
repons pou moun ki nan bezwen yo", Gouvènè Hochul te deklare. "M ap deplwaye 
Gad Nasyonal New York la pou pwoteje rezidan Florid yo nan chemen Siklòn Milton lan 
— ofri resous, asistans epi kanpe ini ak vwazen nou yo nan moman kriz sa a."  

  

Gad Nasyonal New York la pral deplwaye 65 Sòlda ak Avyatè nan Sant Fòmasyon 
Konjwen Camp Blanding toupre Jacksonville, Florid. Gad Nasyonal Lame New York la 
pral deplwaye 41 Sòlda ki soti nan 27èm Ekip Konba Bwigad Enfantri a nan Syracuse 
ak 10 Humvees pou bay sipò jeneral jan sikonstans yo mande l. Sòlda yo pral deplwaye 
nan Florid abò yon transpò C-17 Globemaster III pilote pa 105èm Zèl Transpò Ayeryen 
Gad Nasyonal Ayeryen New York la ki baze nan Baz Gad Nasyonal Ayeryen Stewart 
nan Newburgh.  

  

Gad Nasyonal Ayeryen New York la pral deplwaye 24 avyon sekou ki soti nan 106èm 
Inite Sovtaj la ki baze nan Baz Gad Nasyonal Ayeryen F.S. Gabreski (F.S. Gabreski Air 
National Guard Base) nan Westhampton Beach nan Long Island. Avyatè Rechèch ak 
Sovtaj (Pararescue Airmen) yo tout se EMT ki resevwa anpil fòmasyon ki enplike 
mouvman parachit, plonje soumaren ak teknik pou siviv. Avyatè yo pral deplwaye ak 
bato ak veyikil espesyalize. Yo pral deplwaye depi Baz Gad Nasyonal Ayeryen 
Gabreski pou ale nan Florid sou avyon òganik rechèch ak sekou HC-130J eskad la. 
Kontenjan Gad Nasyonal New York la pral sou tèren an nan nò kote siklòn lan prevwa 
ateri anvan tanpèt la frape.  

  

https://gcc02.safelinks.protection.outlook.com/?url=https%3A%2F%2Fwww.flickr.com%2Fphotos%2Fnyng%2Falbums%2F72177720321043483%2F&data=05%7C02%7CRicardo.Pelaez%40otda.ny.gov%7C03af03b799d74e2dd8a708dce88fc891%7Cf46cb8ea79004d108ceb80e8c1c81ee7%7C0%7C0%7C638640951452743235%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=iC31Bvn7JBhjl8HLo63odnHyaBATkz5Qdh4EPhLjilQ%3D&reserved=0


Majò Jeneral Ray Shields te deklare, "Sou direksyon Gouvènè Hochul, Gad Nasyonal 
New York la pare pou sipòte sitwayen parèy nou yo nan Florid, pandan siklòn Milton ap 
dirije nan eta pa yo. Sòlda nou yo ak Avyatè yo tou senpleman etonan nan fason yo 
reponn sou avi trè kout. Mwen pa ta ka pi fyè de devouman yo ak pwofesyonalis yo. Yo 
kontinye fè yon diferans nan lavi moun chak jou. An menm tan, Sòlda ak Avyatè 
Sitwayen yo nou deja deplwaye yo ap kontinye sipòte efò repons lan nan Kawolin Dinò."  

  

Gad Nasyonal New York la gen kounye a 48 Sòlda ak Avyatè ki deplwaye, ki gen ladan 
enjenyè Lame ak elikoptè transpò lou CH-47F Chinook nan misyon repons fas ak 
tanpèt nan Kawolin Dinò.  

